
Bir ay geeri Moldova Respublikasının uurunda Gagauziyanın incäzanaat kolektivlarına yapılan atestațiya gös-
terdi, ani halkımızda, bu kultura fidanın türlü-türlü dalarında, becerikli artistlerimiz var. İstärsaydınız folklor, 
istärsanız estrada, telli instrumentlär ya da duhovoy ansamblilär sırasında pek cok becerikli hem başarılı insan-
narımız etişmiş, angıları, artık taa büük yaşta incäzanaat ustaların topuklarına basêrlar hem saygıylan onnarın 
önnerinä geçerlär. Çünkü incäzanaat fidanın örümesi – bu bir cannı organizmanın ilerlemesidir.

İncäzanaat fidanın örümesi – bu bir 
cannı organizmanın ilerlemesidir

Gagauziyanın eni Başkankası 
Evgeniya GUȚUL emin etti

2023-cü yılın Orak ayın (iyül) 19-da Komrat kasabasının baş meyda-
nında oldu Gagauziya Halk Topluşun maasuz toplantısı, neredä Gagauzi-
yanın eni seçilän Başkankası Evgeniya GUȚUL Gagauziyaya hem Gagauz 
halkına emin etti.

Brä, taa ilk aftadan 
emini ezmäk, baskı, 
zakona saygısızlık!

BAKALIM KAÇI KALA-
CEK: Gagauziya İspolkom 
kandidatların arasında ga-
gauz dilini bilmeyennär var! 
Bakalım “GHTnın lingvisti-
ka komisiyası” nestesini gös-
terecek mi?

Gagauziyanın eni Başkankası 
Evgeniya GUȚUL emin ettii gündän 
beeri Gagauziyada sular biraz durul-
maa başladıydı, ama Orak ayın(iyül) 
27-dä, açan Gagauziyanın binasının 
önündä, Gagauziyanın Başkankası-
nın erinä, neçin sä Moldovada zapa 
altında bulunan “Şor” politika par-
tiyasının başı İlan ŞOR Gagauziya 
İspolkomuna kandidatların adlarını 
açıkladı, belli oldu, ki zakonsuzluk 
işlär başlêêr.

Türkiyenin 15 Temmuz 
“Demokratiya hem Milli 
Birlik Günü” bakıldı

Türkiyenin 2016-cı yılın 15 Tem-
muz (Orak ayın (iyül) 15-şi) gecesi 
Türkiyedä FETOcular devlet devri-
mi denemesinä karşı koyan kahra-
mannıın anmasını hem 15 Temmuz 
(Orak ayın (iyül) 15-şi) günün “De-
mokratiya hem Milli Birlik Günü” 
olarak bakılmasının 7-ci yıldönümü-
nü anmak sıraları Türkiye Kişinev 
Büükelçiliindä hem Gagauziyanın 
Çadır kasabasında bulunan 2016-cı 
yılın 15 Temmuz şehitlerini anmak 
taşın yanında oldu.

Orak ayın 4-dä Moldovanın Mer-
kez Seçim Komisiyası aldı karar, ani 
2023-cü yılın 5 Kasım günü Moldo-
vada erindeki kuvetlerin seçimneri 
olacek. Bu karar temelä Harman 
ayın (avgust) 7-dä geçecek.

Moldovanın Merkez Seçim Komi-
siyasının kararına görä, seçim kom-
paniyası başlayacek kandidatların 
registrațiyasından sora, ama seçimnerä 
30 gün kaldıı gibi.

Moldovada erindeki 
seçimnär 5 Kasım

Önümüzdeki günnerdä Gagau-
ziya Halk Topluşu (GHT) lääzım ya 
kabletsin eni İspolkomu, ya da, on-
narı, kim gagauzçayı bilmeer, İspol-
koma geçirmesin. 

İş zor. Çünkü GHT içindä kırmızı 
yılannar var, ani, sarılıp Halk Topluşun 
ensesinä, onu kıvratmaa savaşêrlar. 
Kıvradabileceklär mi acaba?

Orak ayın (iyül) 28-dä hem gördü-
nüz, nicä eni seçilän Başkankanın in-
sannarı, taa doorusu, Moldovada zapa 
altında bulunan “Şor” politika parti-
yasının başından İlan ŞORdan gelän 
emirlerlerindä olan tayfa, Halk Toplu-
şunu zorladı.

Buna zorlamalara karşı  Gagauziya 
Halk Topluşu direndi. Bakalım, gelän 
günnerdä, verilmedään, direnecek mi?

Halk Topluşun ensesini
kıvradabileceklär mı?

2-ci sayfa4-cü sayfa



29 Orak ay 2023

29 İyül 2023

Toplantıyı açtı Gagauziya Halk 
Topluşun Başı Dimitriy KONSTANTİ-
NOV. Nedän sora Gagauziya Merkez 
Seçim Komisiyasının başı Yana KO-
VALENKO seçimnär için annattı hem 
söledi, ani Komrat Apeläțiya Palatası 
Hederlez ayın (may) 22-dä temelleştirdi 
Gagauziya Merkez Seçim Komisiyası-
nın kararını, ani Evgeniya GUȚUL Ga-
gauziyanın eni Başkankası seçildi.

Bundan sora, Gagauziyanın eni 
Başkankası Evgeniya GUȚUL, “Ga-
gauziyanın (Gagauz Yeri) Temel Za-
konu” kiyadın üstünä saa elini koyup, 
emin etti.

Bundan sora, Gagauziya Mer-
kez Seçim Komisiyasının başı Yana 

KOVALENKO verdi, artık halizdän 
kuvedä girän Gagauziya Başkankası-
na Evgeniya GUȚUL başkanın kimnik 
belgesini.

Gagauziya Başkankasını Evgeniya 
GUȚULu tribunadan kutladılar Kom-
rat hem Kaul episkopu ANATOLİY 
hem Türkiyenin anılmış artistı Burak 
ÖZÇİVİT.

Gagauziyanın Başkankası Evgeni-
ya GUȚUL presaya kısa açıklamasın-
da, şükür etti hepsinä, kim ondan yanı 
oldu hem, tekrar bildirdi, ani Moldova-
nın hepsi öndercilerinä inaugurațiyası 
sırasına teklif yollandı, ama onna-
rın hiç birisi da bu tekliflerä cuvap 
ta vermemişlär. Başkanka Evgeniya 

GUȚUL bildirdi, ani sade presadan üü-
renmiş, ani ne Prezident Maya SAN-
DU, ne premyer-ministru Dorin RE-

Gagauziyanın eni Başkankası 
Evgeniya GUȚUL emin ettii gündän 
beeri Gagauziyada sular biraz durul-
maa başladıydı, ama Orak ayın(iyül) 
27-dä, açan Gagauziyanın binasının 
önündä, Gagauziyanın Başkankası-
nın erinä, neçin sä Moldovada zapa 
altında bulunan “Şor” politika par-
tiyasının başı İlan ŞOR Gagauziya 
İspolkomuna kandidatların adlarını 
açıkladı, belli oldu, ki zakonsuzluk 
işlär başlêêr. 

Orak ayın(iyül) 28-dä Gagauziya 
Halk Topluşu (GHT) sıradakı oturuşu-
na toplandı. Gagauziyanın zakonuna 
görä, angılarını saymaa deyni Orak 
ayın(iyül) 19-da Gagauziyanın eni 

Başkankası Evgeniya GUȚUL emin 
etti, Gagauziya Halk Topluşun oturuş-
larında lääzım mutlak pay alsın Gaga-
uziyanın Başkanı da. Ama eni Başkan-
ka Halk Topluşun oturuşuna gelmedi. 
Bunun erinä Canabisinin izininä görä 
mi, osaydı Moldovada zapa altında bu-
lunan “Şor” politika partiyasının oyu-
nuna görä mi, Halk Topluşun önünä 
şorcu insannar getirildi, angıları, depu-
tatlara türlü azarlama lafları baararak 
hem baskı yapıp, savaştılar GHT top-
lantı salonuna girmää.

Baskının sebepiydi: Gagauziya 
Halk Topluşu hemen temelä koysun 
Gagauziya İspolkomuna kandidatların 
adlarını da kabletsin eni İspolkomu.

Ama, nicä bildirdi GHT Başı Di-
mitriy KONSTANTİNOV “zakon 
bunu bu uurda yapmaa izin vermeer. 
İspolkomun temelä koyulması için bir-
kaç proțedura var. Onnarın arasında İs-
polkom azalara kandidatların GHTnın 
profilli hem lingvistika komisiyala-
rından geçmeleri. GHTda emin etme-
leri. Bundan kaarä İspolkom azaları, 
Gagauziya zakonnarına görä, lääzım 
bilsinnär gagauz dilini”.

Demeli, Gagauziya İspolkomun 
kurulmasının zakonca sırası var. Ama, 
neçin sä, eni seçilän Başkanka hem 
onun yanındakıları bu zakonca sırayı 
ezmää savaşêrlat. Neçin acaba?

Belli, ani hepsi bu başkılar Gagauzi-
yada suları bulandırmaa deyni yapılêr. 
Bu işlerin bir şüpesiz uuru var: Gagau-

ziyayı kızıştırmak noktasına getirip, bu-
rada ortalıı bozmaa da kuvedä genä İrina 
VLAHı getirmää. Çünkü, alıp eni İspol-
kom aza kandidatlarından taa eni Baş-
kankanın dolay kolturklarınadan hepsi 
İrina VLAHın insannarı erindä kalmış.

Zakonnarı ezmäklän hem Gagauziya 
Halk Topluşuna saygısızlık göstermäklän 
Gagauziyanın eni Başkankası Evgeniya 
GUȚUL tıpkı eski Başkanka İrina VLA-
Hın yolundan gider. 

Hep Orak ayın(iyül) 28-dä, Ga-
gauziya Halk Topluşu binası önündä 
eşinmeklerdän sora, Gagauziyanın eni 
Başkankası Evgeniya GUȚUL, koltuk-
larınnan bilä genä, çıktı binanın önünä 
dä dedi, ani onnara vermärmişlär ko-
laylık işlesinnär. Sansın kim sä bu ko-
laylıı vermeer gibi.

Brä, taa ilk aftadan emini ezmäk, baskı, 
zakona saygısızlık!

Gagauziyanın eni Başkankası Evgeniya GUȚUL emin etti
2023-cü yılın Orak ayın (iyül) 19-da Komrat kasabasının baş meydanın-

da oldu Gagauziya Halk Topluşun maasuz toplantısı, neredä Gagauziyanın 
eni seçilän Başkankası Evgeniya GUȚUL Gagauziyaya hem Gagauz halkına 
emin etti.

CEAN, ne dä parlament spikerı İgor 
GROSU bu sıraya gelmeyeceymislär 
hem gelmedilär dä.

Ani Moldova Prezidentı Maya 
SANDU, premyer-ministrusu Dorin 
REÇAN, Moldova Parlamentın spike-
rı İgor GROSU hem  PAS (“Çalışmak 
hem Birlik”) partiyasının deputatları 
inaugurațiya sırasına gelmedilär bu 

ayırı bir iş. Ama, ani taman sıraya kar-
şı, Orak ayın (iyül) 18-dä Parlamentın 
ekonomika, bucet hem finans uurunda 
komisiya başı Marian RADU açıkladı, 
ani Gagauziyanın bucetını 500 milion 
ley keseciklär hem bu üzerä “bu prob-

lemanın” çözülmesi için Moldovanın 
Vergi kodeksına diiştirmeklär yapa-
ceklar, bu başka bir iş.

Gagauziyanın eni seçilän Başkan-
kası Evgeniya GUȚUL bu Merkez ku-
vetlerin kararına karşı bir yazı yazdı, 

angısının özü budur: “Pek canımız acı-
yer, ani onnar, kim kuvedä geldi, ken-
dilerinin enilmesini tanımêêrlar! Pek 
raatsız eder o, ani onnar kendi amel-
likleri için vatandaşlarımızın yaşamak 
durumunu kurban getirmää hazır. On-
narın bu yaptıkları gösterer, ani ku-
vet kendi istediindän Avtonomiyadan 
atılêr”.

Başkankanın emin vermä sırasına karşı Moldova ilmää sıkmaa başladı
Orak ayın (iyül) 18-dä açıklandı, ani Gagauziyanın bucetını 500 milion ley keseciklär hem bu üzerä “bu proble-

manın” çözülmesi için Moldovanın Vergi kodeksına diiştirmeklär yapaceklar 

Patentçılar gelmiştilär burayı do-
oruluuu aaramaa, çünkü onnar diil 
kayıl onunnan, ani kuvetlär patent-
ları ortadan kaldırmaa isteerlär hem 
onnarı kasa aparadınnan işlemää 
zorlaştırêrlar. Bundan kaarä, patentçı-
lar vergi hem tamojnä serviçlerin yap-
tıklarınnan kayıl diil. Patentçıları bura-
da polițiya karşladı.

GHT binasının önündä “Bun-
nar, tamahlıktan, derimizi da soymaa 
isteerlär...” gibi lozunglar baarıp, pa-
tentçılar savaştılar polițiyayı aktarıp, 
içeri girmää, ama, bu olmayınca, orta-
lık taa da kızıştı. 

İnsannarı biraz uslandırmaa deyni, 
onnarın önünä çıktılar GHT deputat-

Gagauziya İspolkom kandidatların arasında gagauz dilini bilmeyennär 
var!  “GHTnın lingvistika komisiyası” nestesini gösterecek mi?

Brifıngın başında, Gagauziyanın 
Başkankası Evgeniya GUȚUL aşık-
ladı, ani “İspolkomda işleyecek 15  
kvalifikațiyalı usta, angılarını, 40 kişi-
nin arasından, personal seçmäk halkla-
rarası kompaniyası ayırdı”.

Sora, maasuz kurulan ekrandan, 
toplanannara danıştı Moldovada zapa 
altında bulunan “Şor” politika parti-
yasının başı İlan ŞOR da, neçin sä, 
Gagauziyanın Başkankasının erinä, 
Gagauziya İspolkomuna kandidatların 
adlarını presaya açıkladı. İlan ŞOR 

unutmadı sölemää, ani kandidatların 
arasında var öleleri dä, ani bilmeerlär 
gagauz dilini.

Bilinmeer, nicä onar “GHTnın ling-
vistika komisiyası”nın önündä gagauz 
dilindä ekzamenı vereceklär, çünkü 
Gagauziyanın zakonnarına görä gaga-
uz dilini bilmeyennär yok nicä İspol-
kom azası olsunnar ya da başka bir 
devlet funkțiyasını tutsunnar.

Bu durumda “GHTnın lingvistika 
komisiyası” nestesini gösterecek mi, 
osa sörpeşik mi kalacek?

Bu brifingtan sora taa bir soruş pey-
dalandı: “Gagauziyanın başkanıkası 
kim: Evgeniya GUȚUL mu, İlan ŞOR 
mu?”

Herliim Gagauziya Halk Toplu-
şu açıklanan İspolkomun kandidat 
azlarını temelleştirär sä, ozaman İs-
polkoma gireceklär:

İspolkom predsedateli – Evgeniya 
GUȚUL;

İspolkom predsedatelin birinci yar-
dımcısı – Pavel VEREJANU (Moldo-
va Orhey kasabasının primarı);

İspolkom predsedatelin yardımcı-
sı – Mihail VLAH (Gagauziya Radio 
hem Televideniye (GRT) cümne Kom-
paniyasının Gözledici komitetın pred-
sedateli);

İspolkom predsedatelin yardımcısı 
– Viktor PETROV (GHT deputatı);

Başkanın işlerinä bakan Upravleni-
yanın başı – Yuriy KUZNEȚOV;

Ekonomika ilerlemesi hem turizma 
Upravleniyanın başı – Larisa ÇERVEN;

Finans Upravleniyanın başı – Tat-
yana DOYÇEVA (eski İspolkomdan 
kalma);

Yapıcılık hem infrastruktura Up-
ravleniyanın başı – İvan KARAMAN;

Dış ilişkilär Upravleniyanın başı – 
Anastasiya ÇOLAK;

Gagauziya agro-industriya komp-

leksı Upravleniyanın başı – Maksim 
MİHAYLÜK;

Saalıı korumak Upravleniyanın 
başı – Boris GOLOVİN;

Üüredicilik Upravleniyanın başı – 
Natalya KRİSTEVA (eski İspolkom-
dan kalma);

Gençlik hem sport işleri Upravleni-
yanın başı – Väçeslav DRAGOY; 

Kultura Upravleniyanın başı – Ma-
rina SEMÖNOVA (eski İspolkomdan 
kalma);

Vergilerä administratorluk yapma 
Upravleniyanın başı – Sergey AVTU-
TOV;

Gagauziya içişleri Upravleniyanın 
başı – Nikolay TOMAYLI;

Gagauziya güvennik hem 
informaţiya slujbasının (SİS) başı – 
Valeriy ROTAR;

Bilim-aaraştırma merkezin direk-
toru – İrina KONSTANTİNOVA (eski 
İspolkomdan kalma);

İnvestițiya çekmä agenstvosunun 
direktoru – Natalya KOJOKAR (eski 
İspolkomdan kalma);

Komrat rayon administrațiyasının 
başı – Aleksandr PANOV;

Çadır rayon administrațiyasının 
başı – Georgiy MARNGOZ;

Valkaneş rayon administrațiyasının 
başı – Petr ÇEBAN (eskidän kalma).

ları. Gagauziya Halk Topluşun Başı 
yardımcısı Georgiy LEYÇU hem 
deputat Nikolay DUDOGLU adadı-
lar insannara, ani, “herliim Devlet 
kanțeläriyası sudta patent zakonunu 
silärsä, Gagauziya patentlar için za-
konu uzadacek”. 

Georgiy LEYÇU hem da deputat-
lar Nikolay DUDOGLU hem Nikolay 
İVANÇUK insannnarı uslandımaa sa-
vaşarkana, soțialistlär partiyasından 
deputatlar arkadan patentçıları kışgır-
dardılar. Bir şüpesiz var nicä annamaa, 
ani burnu altı bulaşık olan bu partiya, 
petentçıları kullanıp, Gagauziyada 
kendisinin düşmüş nestesini kaldırmaa 
savaşêr.

Bakalım teklif edilennerin kaçı kalacek?

“Bunnar, tamahlıktan, derimizi da soymaa isteerlär...”
Orak ayın (iyül) 7-dä Gagauziya Halk Topluşun deputatları savaştılar 

GHTnın sıradakı 16-cı oturuşunu geçirmää, ama, dooruluk aaramak için, 
onunnarı raatsız etti Başkannık binasının önündä protesta gelän Gagauzi-
yanın patentçıları.

Orak ayın(iyül) 27-dä Gagauziyanın Başkannık binasının önündä yapıldı 
bir basın brifingı, neredä gelecek dört yıl için Gagauziya İspolkomun kandi-
dat azların  hem rayon administrațiya başların adları açıklandı.

Türkiye Kişinev Büükelçiliindä 15 
Temmuz şehitlerini anmak sırasına 
hem 15 Temmuz (Orak ayın (iyül) 15-
şi) günün “Demokratiya hem Milli Bir-
lik Günü”nü bakmaya geldilär Büükel-
çiliin diplomatları aylelerinnän, Türk 
İşbirlii hem Koordinaţiya Agenstvosu 
(TİKA) Kişinev ofisin koordinatoru 
hem onun yardımcısı, THY temsilci-
si, başka türk vatandaşları Moldova 
Parlamentın deputatı Födor GAGAUZ 
hem başkaları.

15 Temmuz şehitlerini saygıylan 
ayakta anmaktan sora, sıra, Türkiye-
nin hem Moldovanın Gimnalarının 
çalınmasınnan, ilerledi. Nedän sora 
da Türkiye Kişinev Büükelçisi Uygar 
Mustafa SERTEL, salonda bulunanna-
ra danışarak, 15 Temmuz (Orak ayın 
(iyül) 15-şi) günün “Demokratiya hem 
Milli Birlik Günü”nnän ilgili bir söz 
söledi.

Gagauziyanın Çadır kasabasında 
15 Temmuz şehitlerini anmak sırası-
na hem 15 Temmuz (Orak ayın (iyül) 
15-şi) günün “Demokratiya hem Milli 
Birlik Günü”nü bakmasında pay aldı-

Türkiyenin 15 Temmuz “Demokratiya hem Mil-
li Birlik Günü” bakıldı

Türkiyenin 2016-cı yılın 15 Temmuz (Orak ayın (iyül) 15-şi) gecesi Türkiyedä 
FETOcular devlet devrimi denemesinä karşı koyan kahramannıın anmasını 
hem 15 Temmuz (Orak ayın (iyül) 15-şi) günün “Demokratiya hem Milli Birlik 
Günü” olarak bakılmasının 7-ci yıldönümünü anmak sıraları Türkiye Kişinev 
Büükelçiliindä hem Gagauziyanın Çadır kasabasında bulunan 2016-cı yılın 15 
Temmuz şehitlerini anmak taşın yanında oldu.

lar Türkiye Kişinev Büükelçiliin hem 
Türkiye Gagauziya Komrat Başkon-
suluun diplomatları, TİKA Kişinev 
ofisin koordinatoru, onun yardımcısı 
hem personalı. Gagauziyanın geçi-

ci Başkankası hem geçici İspolkom 
azaları, Gagauziya Halk Topluşun 
Başı, onun yardımcısı, Çadır rayonun 
administrațiya zaametçileri, cümne in-
sannarı.

“Bu danışmaları esaba koyarak, karar aldık 
Moldovanın hem Gagauziyanın sportsmenna-
rına yardımcı olmaa, – açıkladı “Ana Sözü” 
gazetasına TİKA Kişinev ofisin koordina-
toru Selda ÖZDENOĞLU. – Moldovanın 5 
serbest güreçşisinä uçak biletlerini kestirdik. 
Onnarın arasında var gagauz güreşçisi Evge-
niy NEDÄLKO da. Bundan kaarä, Türkiyenin 
Yalova kasabasında geçecek 8-ci Balkan sport 
oyunnarına gidän Komrat kasabasının Uşaklar-
lan gençlär sport şkolasının (UGSŞ) 15 sport-
smenı için avtobus yardımı yaptık”.

Eridir urgulamaa, ani Türkiye güreş 
Federațiyasının programalarında er alan 8-ci 
Balkan sport oyunnarına, Türkiyedän kaarä, 
bekleniler gemç sportçular Bulgariyadan, Ga-
gauziyadan (Moldova), Grețiyadan, Kosova-
dan hem Poyraz Makedoniyadan.

Balkan sport oyunnarında, nicä dä başka bu 
türlü sport sıralarında, genç sportmennarın us-
talıı hem başarıları keskinnener da sora, onnar 
ana tüüyünä girdiinän, artık büüklär için yarış-
malarda, çempionatlarda hem olimpiadalarda 
kendi vatannarına şan vererlär.

TİKA yardımınnan Türkiyedä U-17 güreş çempionatlıı-
na hem Balkan oyunnarına gittilär

Moldova güreş federațiyasının hem Gagauziyanın Komrat kasabasının Uşaklarlan 
gençlär sport şkolasının (UGSŞ) yardım için Türk İşbirlii hem Koordinaţiya Agenstvosu 
(TİKA)ya danışmasınnan, TİKA kolayalık oldu da Moldovanın hem Gagauziyanın güreşçi-
lerini Türkiyedä olacek U-17 cerbest güreş çempionatına hem Türkiyenin Yalova kasabasın-
da geçecek 8-ci Balkan sport oyunnarına (27-28 iyül) katılsınnar yardım etti.

Orak ayın (iyül) 26-dan Harman ayın (avgust) 5-dän İstanbulda geçer 
“24. Büyükçekmece Festivali”, angısını, belliki, 24-cülää hazırlêêr İstanbul 
Büükçekmece belediyesi.

Türk İşbirlii hem Koordinaţiya 
Agenstvosu (TİKA) yardımınnan ha-
zırlanan hem İstanbul Baacılar prima-

Srebrenitsa Genoțidın 28-ci yılı İstanbulda anıldı
28 yıl geeri, Amerika hem NATO tarafından bombalanan hem daadılan 

Yugoslaviyada büük bir genoțid (soykırımı) yaşandı – Srebrenitsa kasaba-
sında hem dolayında 8 bin 372 boşnak kıyıldı. Bu kara olayın 28-ci yılı Orak 
ayın (iyül) 5-dä İstanbulda anıldı.

riyası tarafından düzennenän bu Sreb-
renitsa Genoțidın (soykırımı) 28-ci yılı 
programasına çok insan katıldı. Katı-

lannarın arsında vardılar Türk İşbirlii 
hem Koordinaţiya Agenstvosu (TİKA) 
Başkan Yardımcısı Dr. Mahmut ÇE-
VİK, Bosniya-Gerțeg Ankara Büükel-
çisi Adis ALAGİÇ, başka diplomatlar, 

çeşitli politikacılar, devlet hem sıradan 
adamnar.

Anmak sırasında “28.Yılında Sreb-
renitsa Soykırım Paneli” yapıldı hem 
“Bir ananın şarfı” sergisi açıldı.

İstanbul “24. Büyükçekmece Festivali” başladı

Bu festivalä üz memlekettän 1580 
kultura hem incäzanaat uurunda usta-
lar buyur edildi. Onnarın arasında var 

Gagauziuyadan kultura insannarı da. 
Festivaldän doorudan redakțiya-

mıza birkaç patret yolladı “24. Büyük-
çekmece Festivali”ndä pay alan kultu-
ra insanımız Mariya ARNAUT, angısı 
Festivalin el ustalıı bölümündä yarışa 
girecek.

Festival çerçevesindä İstanbulun 
çok erlerindä konțertlär hem sergilär 
düzennenecek.

PATRETLERDÄ: Gagauzların 
kulturasını tanıdan Gagauziyanın 
“24. Büyükçekmece Festivali”ndä 
köşesi hem bu köşenin çorbacıykala-

rı çölmekçiyka Ulyana TRANDAFİ-
LOVA (solda) hem el ustalıı kultura 
insanımız Mariya ARNAUT.

Sayit YUSUF duudu 1965 ylın Büük ayın (yanvar) 
1-dä Trabzon kasabasında. 1988-ci yılda Ankara Univer-
sitetın soțial bilgilär fakultetın halklararası ilişkilär bölü-
münü başardı. 1989-cu yıldan beeri türlü devlet kuruluş-
larında çalıştı. 1994-cü yıldan sa Türkiye pravitelstvonun 
organnarında işledi.

06.12.2016-dan 10.06. 2023 gününädän Türkiyenin 
Yurtdışı Türklär hem Akraba Topluluklar Başkannıın 
(YTB) Başkan yardımcısı oldu. 

2023-cü yılın Kirez ayın 12-dän beeri TÜRKSOY 
(Halklararası türk kulturası kuruluşu) Genel sekretar yar-
dımcısı oldu.

TÜRKSOYun eni Genel sekretar yardımcısı Sayit YUSUF oldu
2023-cü yılın Kirez ayın 12-dä, Türkiye Respublikasının Kultura hem turizma ministrusunun Mehmet Nuri 

ERSOYun kayıllıınnan, TÜRKSOYun (Halklararası türk kulturası kuruluşu) eni Genel sekretar yardımcısı Dr. 
Sayit YUSUF oldu.

Olan olay için  Evgeniya GUȚUL 
kendisinin facebook sayfasında te ne 
yazêr: 

«Дорогие друзья! 
Я никогда не была публичными 

человеком и никогда не стремилась 
им стать. Работала много лет вме-
сте с командой Партии «Шор» для 
нашей страны, реализуя конкретные 
проекты, которые меняли и меняют 
жизнь наших сограждан к лучшему. 

Всегда мечтала сделать для сво-
ей любимой и родной Гагаузии, для 
земли, которая меня родила,что - то 
значимое и высокое, чтобы люди в на-
шем крае - мои земляки - жили дома, 
хорошо, достойно и благополучно. 

И такая возможность у меня по-
явилась, когда наш Председатель 
Илан Шор и команда Партии «Шор» 
предложили мне стать кандидатом 
на пост Башакана Гагаузии. И каж-
дый день, с момента, как меня из-
брали в эту ответственную и почет-
ную для меня должность, мы вместе 
с командой Илана Шора выполняем 
то,что обещали жителям Гагаузии, 
заботимся о них и делаем их жизнь 
светлее и комфортнее, в независимо-
сти от того, что официально я еще не 
вступила в должность. И впереди у 
нас много работы. 

Поэтому, дорогие сограждане, Вы 
видите меня редко на телепередачах, 
в интервью, бегающей по светским 
мероприятиям и приемам. Да, я ред-
ко общаюсь с прессой, потому что 

посвящаю себя делам и планам для 
Гагаузии, ежедневно встречаясь с 
сотнями людей, живущих здесь, ре-
шая их проблемы. Это то, для чего 
народ Гагаузии выбрал меня Баш-
каном. И я хочу полностью соответ-
ствовать этому высокому званию! 
Регулярно,о каждом своем шаге, я 
уже отчитываюсь перед Гагаузией на 
своей страницах в социальных сетях. 

Не будучи медийным человеком и 
политиком,и будучи занятой только 
Гагаузской повесткой, я думала неко-
торое время, как преподнести обще-
ству и в какой форме высказать вопи-
ющую ситуацию, которая произошла 
со мной на днях. Но,поняла, что не 
имею права скрывать ее от общества 
и, в особенности,от людей Гагаузии.

На прошедшей неделе меня вы-
звали в Прокуратуру Антикорруп-
ции для формальной процедуры, свя-

занной с уголовным делом Партии 
«Шор». Будучи законопослушным 
гражданином своей страны и наде-
ясь на ее защиту, в первую очередь, 
как ее гражданина, не имея что скры-
вать, я, соответственно, пришла по 
указанному адресу, в указаное время. 

Но, кроме формальной проце-
дуры, меня ожидал сюрприз в виде 
желания со стороны главы Антикор-
рупционной прокуратуры Вероники 
Драгалин и ее заместителя Василия 
Плеван пообщаться со мной лично, 
хотя мы незнакомы и процедура, для 
которой я пришла, этого не предпо-
лагала. Все происходило настолько 
быстро и непонятно для меня, види-
мо, в стиле данного учреждения, и 
не имея достаточного опыта в таких 
ситуациях, что только через пару ми-
нут, я поняла, что значит данное же-
лание общения со мной. 

Вероника Драгалин и Василий 
Плеван открыто предложили мне за-
крыть уголовное дело, в котором я 
фигурирую в качестве члена команды 
Партии «Шор» и по которому у меня 
проходили обыски и происходило дав-
ление на мою семью, также как и на 
других членов нашей команды, в об-
мен…Внимание, дорогие мои, в обмен 
на то,чтоб я отказалась от должности 
Башкана Гагаузии. Также мне пред-
ложили оклеветать моих коллег, очер-
нить их, дать неправдивые показания 
на них, и тогда, и в случае, в первую 
очередь, моего отказа от функции гла-
вы Гагаузии, мое дело закроют. 

Я не боюсь, никаких уголовных 
дел! Его и так закроют. За неимением 
доказательств и чисто политическим 
подтекстом. И, думаю, что всем по-
нятен мой ответ этой даме и этому 
господину, которые якобы представ-
ляют закон. 

Я понимала,что фрустрация пра-
вящего режима распространится и 
на меня, и на мою семью. 

Но это не им решать, кто будет 
Башканом Гагаузии, а Вам,мои род-
ные Гагаузы! 

Я с Вами и вместе мы все прой-
дем! 

Гагаузии быть краем мечты!
Жду каждого из Вас на специаль-

ной церемонии инаугурации Башка-
на Гагаузии, которая состоится 19 
июля, в 18:30, на центральной пло-
щади города Комрат!»

Eni Başkanka – “Baskı yapmaa savaştılar!” 
Antikorupțiya prokuraturası – “Bu proțeduraydı!”

Gagauziyanın eni seçilän Başkankası Evgeniya GUȚUL Orak ayın (iyül) 
12-dä internetin cümne aalarında yazdı, ani Moldovanın korupțiyeya kar-
şı (antikorupțiya) prokuraturası öndercileri Canabisinä karşı baskı yap-
maa savaşmış. Bu baskı denemesindä Evgeniya GUȚUL kabaatlı bulêr 
antikorupțiya prokuraturasının öndercilerini.

Hep o günü antikorupțiya prokuraturası Gagauziyanın eni seçilän Baş-
kankası Evgeniya GUȚULun yazdıına karşı cuvap verdi, neredä yazdı, ani 
“vatandaş Evgeniya GUȚULun tarafından Antikorupțiya prokuraturası 
prokuraturasının öndercilerinä karşı yapılan kabaatlama aslı diildir” hem 
bu “prokurorların hakklı yaptıklarının yalancı interpretațiyasıdır”.

Yolun tantanalalı olmayan açılışında 
pay aldı Moldovanın Prezidentı Maya 
SANDU hem  da Evropa rekonstrukțiya 
hem ilerlemä bankasının prezidentı 
Odile RENAUD-BASSO.

Moldova Prezidentı Maya SANDU 
Kişinev-Curculeşti M3 milli yolun açı-
lışında dedi “enilenän 31 kilometralık 
yol, ilk öncä vatandaşlar için hem mal 
taşıyannar için islää bir haber – o ve-

recek kolayını baş kasabadan taa aaz 
harçlarlan burayı hızlı etişmää”.

Gagauziyanın Valkaneş kasa-
bası hem küüleri için yarım laf ta 
sölämedään, bildirildi, ani bu yol Ta-
raklı rayonun Kaulun, Çumay hem 
Burlaçenı küülerin insannarına büük 
fayda getirecek, çünkü onnarda şindi 

Kişinev-Curculeşti M3 milli yolun parçasının açılışı yapıldı
Orak ayın 25-dä, Gagauziyanın Valkaneş kasabasına çevrä yol olan, Ki-

şinev-Curculeşti M3 milli yolun 31 kilometralık parçası açıldı, angısı yapıldı 
Evropa rekonstrukțiya hem ilerlemä bankasının para yardımınnan.

çiftçilik tarlalarına yol açıldı, aulları-
na giriş yapıldı, trotuarlar hem cümne 
transportu durakları kuruldu.

Moldova Prezidentı urguladı, ani 
çevrä yolu verecek kolayını tran-
zit transportu küüleri dolansın, in-
sannar da taa pak soluk hem raatlık 
kabletsinnär.

Altın düün
Nekadar şen bu gün – 
Babuda hem däduda altın düün.
Kaç yıl barabar, mutlu,
İki can birlii – bu yortu.

Umut, sevgi hem annaşmak –
Baaladı onnarı yaşamak.
Dost biri-birinä kaldılar,
Biri aalarsa – öbürü da aalar.

Kahır da vardı, vardı kısmet,
Payedärdilär tuz-ekmek.
Yaşlar da vardı zamannarda,
Ama kim tuttu bunu aklında?!

Titirärkän suuktan, fukaarä,
Kalktılar ayaa – ama bilä!
İştän korkmaazdılar hiç onnar –
Bu uzun yolda kol-kola gittilär.

Nekadar mutlu bu gün!
Nasıl denemäk o – altın düün:
Korumaa, seslemää, annamaa –
Bukadar sabur näändan bulmaa?..

Babuda hem däduda altın düün:
Dädu erken kalkacek büün.
Tatlı manca yapacek, çıkaracek turşu –
Çırpınacek nicä saçak-kuşu.

Dadacek mancayı: Allaa korusun,
Babu beenmeer tuzlu olsun!
İki farfirä koyacek, dökecek şarap.
(kendisinä da bir – o diil ahmak!)

Oturacek sofraya, biraz içecek…
Ama bir farfiri boş kalacek.
Gitti babucuk – üç yıl oldu…
Nasıl korumadı, kaçırdı onu?!

Sessizlik. Gözlerdän yaş akêr.
Ama o bekleer onu – dädu bileer.
O bekleer onu – büünnän-büün!
Däduda hem babuda altın düün…

Kafessiz kuş
Bän kaç yıl – nicä kuş kafessiz
Bilsän, anacıım, bilsän:
O kesti beni bıçaksız
Parçacık-parçacık, anam!

O dokunmayıp, canımı yısıttı – 
Bir uşak gibi sarıldım ona.
“Uyu, uyu, kızım! Korku gitti”,-
Deyärdi. “Vermeyecäm seni kimseyä!”

Ama verdi beni, ateşä verdi,
Gözlerimä bakıp, elimi tutup.
“Hepsi bitti! Gidecäm”, - dedi.
“Bitti!” – baardı, kapuya urup.

Bän kaldım orada, kuru aaç gibi,
Sallanıp küçük lüzgerdän.
Canımda salt kuyu kaldı –
Batak olacek orada vakıttan.

Mila KURUDİMOVA duudu 1989-cu yılın Orak ayın (iyül) 3-dä Gagauziyanın Çadır kasabasında. Başardı burada 
1-ci liţeyi, sora da, 2013-cü yılda, başardı Astrahan Devlet Üniversitetin (Rusiya) angliyca-italyanca çevirici fakultetını. 
Büünkü gündä Moskvada lingvistika-çevirici bölümdä işleer.  Bu bölümündä çalışarak, ana dilin lirikasına danıştı. 

Mila KURUDİMOVAnın laflarına görä, o, gagauz dilini unutmasın deyni, çeketti kendi literatura denemelerini yaz-
maa: “Bana çok meraklı Gagauz dilin literatura kuruluşu, onun janr hem stilistika özellikleri. Büünkü gündä en önem-
ni, ki gençlär sevsinnär hem saygılı olsunnar ana dilinä. Gagauz dilimiz pek gözäl hem bir yalpak dildir – hem fonetika 
tarafından, hem da öbür lingvistika bölümnerindän. Ko eni evlatboyları Gagauz literaturasında eni sayfa açsınnar!”    

Mila KURUDİMOVA yazêr proza hem peet gagauzça, rusça hem angliyca. En önemni temalar onun yaratıcılıın-
da – sevda, ana dili hem Vatan.

Neredä gezer üüsüz canım –
Görärsän onu – ko gelsin!
Bän onu üüredecäm adım-adım,
Ani taa islää ateşsiz yısınsın.

Geçer yorulu sessizli avşamnar.
Geç. Kapêêrım gözlerimi,
Ama aklımda salt onun laflar.
Akıl deer – uyu! Sesleerim mi?!

Brak beni bu yanık kafestä,
Yaşlardan olmadıynan kör.
Kolver kuşu uçsun serbestliktä!
Çünkü cansız yaşamaa çok zor.
2014

Duygu başlantısı
İç, yudum-yudum beni iç.
Bak bana – sansın görmedin hiç.
Al elimi, avucuna canımı al,
Bak gözlerimä: orada akêr bal.   

Bu kışın kim güneşi çalmış?
Hırsız gibi sıcaa almış-kapmış.
Sansın gökü boyamışlar: bulutlar mor.
Çoktan sündü ateş, kaldı salt kor.

Sus, gözlerini kıpıp, sus.
Şindi sayacez: bir, iki, on, otuz.
Bülbülü aklımızda sesleyecez,
Biyaz kaar valsinä bakacez. 

Çal, bana gözäl bir türkü sän çal,
Aklımda tutacam lafların dadısını bal.
Bir kuş kafestä, bir ürek çarpıntısı:
Ş-ş-ş, korkma – o duygu başlantısı… 

Eni yollar
Eni yollar, varmış-yokmuş,
Eşil toprak sussuz kurumuş.
Eni yollar, aldım – braktım,
Unuttum – geçecek sandım.

Gözlerim kaldı o uzak yolda,
Bilsän, nicä özledim sevgili topraa!
Ah, ana dilim – göl suyu gibi 
Canımda akêr – gorünmäz dibi. 

Yıl-yıldan unudêrım bän,  
Nicä hazırlardı sofrayı anam,
Nicä koyulardı taazä ekmek
Hem da bal – ama pek siirek.

Yokluktan biz sert olmadık,  
Bekim çok dünnädä taa görmedik.
Ama biz kaybelmedik hiç, inan –
Sevgiyi koruduk, kaldık insan!  

Kapular kapalı, kapalı gözlär.
Boş içerlerdä saurdêr lüzgär.
Musaafir hiç yoksa – aalama, kız:
Geldik yalnız – gidecez yalnız. 

“Aalama” – sölärdilar, - 
              “Kalk da git!”
Baardılar, koydular kapuma kilit.

“Çık!” – çaardılar. “Ol adam!”
Ama sevmedilär – nicä sän, anam!

Gençlik saurttu beni uzak erlerä,
Ama kaldı sevgi ana topraama.
Biri deyärdi – “akıllı”, öbürü – “ahmak”.
Dayan, canım, öla yaşamak.

Seslämä onnarı, hadi, uyan!
Şindi – büün yaşa! Sev, inan!
Aç gözlerini – ne gözäl dünnä – 
Bu uzun yolda yalnız zor gitmää.

Paalı benim, fukaarä topraam,
Eşil parçacık dünnäyın canından. 
Ko yalpak sesin işidilsin her taraftan –
Kalêrım senin en sadık kahraman! 
(Çiçek ayı, 2014)

Üç kasaba, irmi dokuz küü
İki auç toprak hem taş,
Olacan bana arkadaş?
Başka bişey yok – al da kes,
Sade bu benim, çatlak ses…

Ana tarafım – Bucak,
Halkın biraz utancak.
Türk, balkan osa rus?
Kimsin sän? – Gagauz!

Şindi bizim, öbür asirdä – sizin,
Sabaa kimä gidecek kızın?
Top gibi – bir taraftan öbür tarafa – 
Bilersin ne o – gaguz olmaa?

Üç kasaba, irmi dokuz küü:
Güneş kalkmadıynan, kalk ta örü!
Ana-boba yok, küçüünü da kimä?
Hepsi gitti kolay para kazanmaa.

Ne o kolay – kambur babucuk annatsın,
Ko bizim için kimsä dua etsin!
Ko, ana tarafım, yalpak sesin çaarsın –
Bän gelcäm, salt kimsä orada beklesin!
05/08/2014

Armut aacı
Söläyin, kim o çalgıcı,
Ani çalêr gençlii?
Vakıdın ilacı acı – 
Geçecek, dönmeyecek geeri.

İlkyazın vakıdı kısa,
Kısmetli günnär gibi. 
Ne o yaşamak? Masal sa –
Neçin diil pembä renkli?  

“Açan bän ilk kerä okudum Mila KURUDİMOVAnın peetlerini – bayıldım 
onnara. Sora onnarı tekrar okudum da şaşatım: Bölä gençicik bir insan – da 
bölä derin duygulu, filosoflu hem üüsek ustalıklı gözäl peetleri yazmış. Bölä 
yazmaa hem bölä annatmaa deyni Mila KURUDİMOVAya Allah büük vergi 
hem incä duygulu bir can vermiş. O sadece eklemiş onara ürek sıcaklıını, ya-
şamasının olaylarını hem ipek iplii gibi incä can duygularını.

Sevin, Gagauz Halkım! Sevin, Gagauz Milletim! Senin literatura ömürünä 
taa bir haliz poet geldi. Allaa ona kuvet, sabur hem uzun ömür versin hem 
yaratmak yolu açsın! Bilerim, ani benim bu laflarımı hiç bir açık cannı insan 
inkär edämeyecek!”                                Todur ZANET, 31 Orak ay (iyül) 2015 y.

Bir kahır – bir biyaz saç,
Saymaa da fayda hiç yok.
Yıllarlan can – nicä kaavi aaç –
Büüyer, dallanıp çok-çok.    

Siz dä bir armut aaç gibi!
Kaç biyaz kış yaza döndü – 
Büün saymaycez, yortu deyni,
Büün dädunun duuma günü!

Kaavi saalık sizä yıllara! 
Bulutlu sa – ko güneş çıksın,
Hem ko o armudun dallarında
Her ilkyaz çiçeklär açsın!
(Orak ayı, 2013)

Git!
Sonuna git, sonuna kaç.
Hiç aarama, yoksa ilaç –
Git! Yaşamak – bir kısa ip?
Git! Bitmediynän taa – git! 

Canını örtup, öp onu, dürt!
Sade uymasın, acını sürt.
Yalpak laflarını kolver – uçsunnar,
Ko kimi sä mutlu yapsınnar!  

Bilsinnär canımın dilimi, arkadaş – 
O bir auç gülüş hem yaş.
Braksınnar kısmetli olayıym biraz –  
Uçak kuş – serbest hem korkmaz.  

Yaz canımda, dışarda – kaar.
Kimär kerä 
                 kaldırmaa gözlerimi da aar.
Kimsä bilmesin – mutlu ol da yaşa! 
Kim biler, 
  kaç yaza biz bırda, kaç kışa… 
8/09/2014

Bän gelcäm, salt kimsä orada beklesin!

Orak ayın (iyül) 1-10 günnerindä  Moldova-
da  olimpiada uurunda seftä yapılan Yıldızlar 
hem U-17 Evropa aar atletika çempionatı oldu. 
Kişinev kasabasının “Chișinău Arena” komp-
leksında geçän bu çempionatta  pay aldılar 38 
devlettän 15-17 yaş arası 400 zeedä genç sport-
çu, angıların arasında vardılar Türkiyedän dä 
sportsmennar.

Moldovadan bu Evropa aar atletika çempiona-
tına kırktan zeedä sportsmen katıldı, angılarının 
arasında vardılar Gagauziyadan aar etletçılar da. 
Ölä, Evropa aar atletika çempionatında Gagau-
ziyadan sportsmen Aleksandr BALCI kazandı 3 
gümüş medali: koparma için (122 kg), itirmä için 
(146 kg) hem bu iki yarışın toplamı için (268 kg).

Türkiyenin sportsmennarı sa, Moldovada  
olimpiada uurunda seftä 
yapılan Evropa aar atleti-
ka çempionatında, 23 al-
tın, 15 gümüş hem 9 bron-
za medalisi kazandılar.

Hepsinä kutluca olsun!

Milletlär voleybol ligasının finalına 
Türkiye karılar milli voleybol takımın 
yolu böläydi: ön elemä matçlarda 3-cü 
eri alıp, pley-off oyunnarında Türkiye 
sportsmenkaları 3:0 İtaliyayı ensedilär, 
sora da 3:1 ABD komandasını taradılar.

Kendi istoriyasında Türkiye karılar 

Türkiye karılar milli voleybol takımı Milletlär 
ligasında çempion oldu

Orak ayın 16-da Milletlär voleybol ligasının finalında Kitay volebolcuy-
kalarını 3:1 enseyip, Türkiye karılar milli voleybol takımı Milletlär ligasın-
da çempiıon oldu.

milli voleybol takımı ilk kerä voleybol 
Milletlär ligasında çempiıonm oldu. 
Taa ileri o burada 2018 yılında ikinci 
(gümüş), 2019 yılında dördüncü,  2021 
yılında üçüncü (bronza),  2022 yılında 
dördüncü oldu.

Kutluca olsun!

Moldovada olan Evropa aar atletika çempionatında 
Türkiyedä 47 medali, Gagauziyada 3 medali


